
Без бүген 5 нче һәм 6 нчы сыйныф укучылары белән көч сынашырга җыелдык. Безнең бүгенге темабыз саннарга багышлана. Әйдәгез, “Кешеләр ничек санарга өйрәнгәнәр” дигән темага чыгыш тыңлыйк. Бер укучы чыгыш ясый.

Санау һәм санның кайчан килеп чыгуын беркем дә белми. Ләкин моннан берничә дистәләрчә мең ел элек үк кешеләр җимеш һәм гөмбәләр җыйганнар, кыргый хайваннар аулаганнар, балык тотканнар. Кешеләргә ау вакытында кулга төшерелгән табыш икенче аулауга кадәр җитәрме, балык күп тотылганмы икәнен белергә, җыелган җимешләрне бүләргә кирәк булган. Шулай итеп кешеләр сан һәм санау юлы белән хәл кылына торган мәсьәләләр белән очрашканнар. Алар икегә кадәр санарга өйрәнгәннәр.

Тын океан утрауларында яшәүче күп кенә кабиләләр күптән түгел генә дә “бер” һәм “ике” саннарыннан гына файдаланганнар.

 Алар 3 санын “ике-бер” дип, 4 санын “ике-ике” дип, 5 санын “ике-ике-бер” дип, ә 6 санын “ике-ике-ике” дип атаганнар. Ә инде 6 дан зуррак саннарны бөтенләй кулланмаганнар һәм “күп” дип кенә йөрткәннәр.

Аннан соң әкренләп “өч”, “дүрт”, “биш” һ.б. саннар килеп чыккан. Санарга җиңел булсын өчен әйберләрне бишәрләп, унарлап, дюжиналап өемнәргә өя башлаганнар. Дюжина (12 әйбернең өеме) ике, өч, дүрт һәм алты тигез өлешкә ансат бүленгәнлектән, аннан файдалану уңай булган.

Күп әйберне санарга кирәк булганда, өемнәрне тагын да зуррак өемнәргә берләштергәннәр: ун дистәдән- йөзне, ун йөздән – меңне төзегәннәр.Мондый очракта берничә кеше санаган. Беренче кеше, кулындагы бармакларын бөгә барып, берәмлекләрне санаган. Санаучының 10 бармагы да бөкләнеп беткәч, ул аларны турайткан, ә икенче санаучы бер бармагын бөккән. Аның бөгелгән бармаклары саналган дистәләр санын күрсәткән. Инде аның бармаклары бөкләнеп бетү йөзне аңлаткан. Тагы санасы булса өченче кеше баскан. Санауның мондый системасы унарлы санау дип атала.

Хәзерге җир шарында барлык халыклар дистәләп, йөзәрләп, меңәрләп санаудан файдаланалар, ләкин борынгы заманда кайбер халыклар башка санау системаларыннан файдаланганнар. Җылы якларда, кешеләр яланаяк йөргән илләрдә, санау өчен кешеләр кул бармакларын гына түгел, аяк бармакларын да кулланганнар. Егермеләп санау килеп чыккан. Кайбер Африка һәм Америка илләре шулай санаганнар. Әле хәзер дә французча 80 дигән сүзнең татарча тәрҗемәсе “4 тапкыр 20” дигәнне аңлата.

Борынгы Рәсәйдә 10 меңне “тьма” дип, ә 100 меңне “легион”  дип атаганнар. Миллион сүзе беренче тапкыр 14 нче гасырда Италиядә кертелә. 1484 нче елда француз математигы Шюке “биллион”, “триллион”, “квадриллион”, “квинтиллион”, секстиллион”, “нонниллион” дигән төшенчәләрне кертә.

Язу барлыкка килгәнче үк саннарны хәтердә тоту өчен кешеләр биркалардан – сандагы берәмлекләр санынча кирт ясалган агач кисәкләреннән файдаланганнар. Америкадагы һинд халыклары  саннарны баудагы төеннәр белән күрсәткәннәр.

Язу килеп чыккач, саннарны махсус тамгалар белән яза башлаганнар. Күп кенә халыклар тамга итеп сан исемнәренең беренче хәрефләрен файдаланганнар. Моннан ике мең ел элек Рим цифрасы килеп керә. 1400 ел элек гарәп цифрасы килеп керә. Хәзер бу язуны кулланабыз, ә Рим цифрлары белән гасырларны язганда кулланабыз.

Хәзер КВН ны башлыйбаз. Сүз командаларга бирелә.
1 нче тур. Сәламләү.

2 нче тур. Тизрәк-тизрәк. Һәр командага да 10 шар сорау бирелә. Алар сорауларга тиз-тиз генә дөрес итеп җавап бирергә тиеш.

1 нче командага сораулар:

Кушу нәтиҗәсе 

Ничә цифр беләсез.

Иң кечкенә өчурынлы сан

1 метрда ничә сантиметр

Миллионда ничә нуль

1 сәгатьтә ничә минут.

Нинди санга бүлергә ярамый.

20 минут сәгатьнең ничә өлешен алып тора

Өченче дәрәҗә

Яңгыр ике көн рәттән ява аламы

Икенче командага сораулар.

Алу нәтиҗәсе

Икенче дәрәҗә

Туры почмакның зурлыгы

1 килограммда ничә грамм.

Куян яңгырдан соң нинлди куак                          астында утыра

Капма-каршы саннарның суммасы нәрсәгә тигез.

Уңай да, тискәре дә булмаган сан.

Почмакларны үлчәүче прибор

Иң зур икеурынлы сан

Миллиардта ничә нуль

3 нче тур. Пантомима. 

Ромашка чәчәге таҗларына мәкальләр һәм цифралар язылган. Һәр командадан капитаннар чыгып ике таҗны ала, һәм шундагы мәкальләрне, яки цифраларны мимика һәм жестлар ярдәмендә команда күрсәтергә тиеш, икенче команда бу мәкальне яки цифраны дөрес итеп әйтергә тиеш. 

· Җиде кат үлчә, бер кат кис

· 1 ле цифрасы

· Ике куян артыннан кусаң берсен дә тота алмассың

· 2 ле цифрасы

· 100 сум акчаң булганчы, йөз дустың булу яхшырак.

· 5 ле цифрасы

· 100 тапкыр ишеткәнче, бер тапкыр күрүең яхшырак.

· 8 ле цифрасы

· Беләге юан берне егар, белеме юан меңне егар

· 0 цифрасы

Тамашачылар өчен конкурс.

Кем саннар очрый торган мәкальләр һәм әйтемнәрне күп белә.

4 нче тур. Игътибар! Игътибар!

Бу конкурсны тәкъдим иткәнче, борынгы индуслар турындагы вакыйганы тыңлагыз. “ Магараджа үзенә министр сайларга уйлый.. Әгәр дә кем дә кем шәһәр стенасы буйлап сөт белән тулы кувшинны бер тамчысын да түкмичә килә икән, шул министр булачак ди. Кемнәр генә барып карамый, аларның һәрберсенең дә каршыларына чыгып төрлечә игътибарын читкә юнәлтәләр, һәм сөтләрен түгәләр. Менә беркөнне берәү чыгып китә. Аңа нәрсә генә кычкырып карамыйлар, аталар, теләсә ничек куркыталар, ләкин ул сөтен түкмичә алып кайтып җиткерә. Син тавышларны, атышларны ишеттеңме? Син үзеңне ничек куркытканнарын күрдеңме? дип аннан Магараджа сорый – Юк, падишаһым, мин сөткә генә карап бардым. Бернәрсә дә ишетмәдем дә, күрмәдем дә. Менә игътибарлылык нинди дәрәҗәдә бөек була ала. Ә менә хәзер сезнең игътибарлылыгызны тикшереп карыйк. Мин сезгә мәсьәлә укыйм. Сез игътибар белән тыңлагыз. Сорауны иң ахырда әйтәчәкмен һәм сездән дөрес җавапны да шунда ук көтәм.
· Автобуста 25 кеше бара иде. Беренче тукталышта 7 кеше чыкты, 4 кеше керде. Икенче тукталышта 12 кеше чыкты, 5 кеше керде. Алдагы тукталышта 8 кеше чыкты, 6 кеше керде. Тагы алдагысында 2 кеше чыкты, 16 кеше керде. Алдагы тукталышта5 кеше чыкты. Барысы ничә тукталыш булды. (5 тукталыш)

· Барый базарда  балта, келәм, крәндил сатты. Аннары тырма, чиләк, тозлы кыяр банкасы, ышкы сатты. Хәтта кәрзин, кәстрүл, балалар машинасы, барысын да базарда сатты. Прилавка яныннан зурысы да кечесе дә Барыйның товарын мактый-мактый  алды. Барый ничә төрле товар саткан. (10 төрле)

5 нче тур. Атла-атла, уйлап атла
Һәр командадан бер  кеше чыга. Алга ун адым атлый атлагын саен нинди сан әйтелгән шул санга кабатлы саннарны әйтеп бара. Мәсәлән 7: 14, 21, 28
6 нчы тур. Без - математик шагыйрьләр
Мәсьәлә, җавап, билге, чишү сүзләрен кулланып шигырь язарга.
Тамашачылар өчен конкурс
· Кем, атна көннәрен, ай саннарын әйтмичә, 5 көнне рәттән әйтә ала? (өченчекөн, кичә, бүген, иртәгә, берсекөнгә).

· Нинди сәгатьләр тәүлеккә ике тапкыр гына вакытны дөрес күрсәтә? (туктаган сәг.)

· Алманың яртысы нәрсәгә ошаган? (икенче яртысына)

· Гади стаканга ничә борчак керә ала? (борчак үзе стаканга керә алмый).

· 7 шәм яна. 4 сен сүндерделәр. Ничә шәм калды? (4)

· 2 малай юлдан  2 сум таптылар. Алар артыннан барган 4 кеше ничә сум табар?(берне тапмый).

· Беренче хатын-кыз математик.(Гипатия)

· Үзенең физик законнары белән билгеле инглиз математигы. (Ньютон)

· Россиянең беренче хатын-кыз математигы.(Софья Ковалевская)

· Математиканың пропорцияне өйрәнә торган өлешен борынгы греклар ничек атаган? (музыка)

· 18 нче гасырда Рәсәйдә нуль  ничек аталган.(цифра)
· Борынгы Грециядә уйлап табылган борынгы геометрик инструментны атагыз ? (циркуль)
· Ни өчен поездларда стоп-кран кызыл, ә самолетларда зәңгәр?( самолетларда стоп-кран юк).

· Кайсы математикның исем-фамилиясе бер генә хәреф белән аерыла? (Галилео Галилей).
7  нче тур. Таблицаны беләм. 
Һәр команданың да уенчылары чыгып түгәрәккә аралашып басалар. Рәттән саный башлыйлар, ләкин 3 кә бүленүче саннар урынына таблицаны беләм дип әйтәләр. 1, 2, таблицаны беләм, 4, 5, таблицаны  беләм. Ялгышкан кеше төшеп калып бара. Кайсы команданың уенчысы кала, шул команда - җиңүче.

8 нче тур. Рәссамчылар конкурсы.
Битләрдә һәр командага да цифрлар һәм арифметик гамәлләр кулланып бер хайван, яки кош рәсемен ясарга. 

9 нчы конкурс. Без әкият язабыз. (өй эше).
Һәр командага да әкият чыгырырга кушылган иде. Хәзер шуны тыңлап китик.

10 нчы тур. Сүзләр тап.

Арифметика сүзеннән сүзләр ясарга. Тамашачылар арасыннан иң зур сүз уйлаган кешегә приз.

